
Vilmund Jacobsen

Parkinson-sjúka er ein av mest van-
ligu sjúkunum í nervalagnum, og í 
Danmark verður sagt, at umleið 
7.300 fólk hava parkinson. 

Tað eru tó nógv fleiri, ið sum 
avvarðandi eru ávirkaði av sjúkuni. 

Miðalaldurin á teimum, sum fáa 
sjúkuna, er 61 ár, men yngri fólk 
kunnu eisini verða rakt.

Parkinsonsjúka hevur hesi 
sjúku  eyðkenni - 
• Ristingar
• Vøddastirvni
• Seinar trekar rørslur

Ymisk sjúkueyðkenni
Sjúkueyðkennini eru ógvuliga 
skift andi frá einum persóni til 
annan. Eyðkennini eru tengd at, 
hvussu leingi fólk hava verið sjúk, 
men eyðkennini kunnu eisini skifta 
frá degi til annan. 

Fólk við parkinson kunnu eitt 
nú uppliva, at tey hava trupulleikar 
við at røra seg á vanligan hátt, at 
ting henda seint og trekt, og rist-
ing ar kunnu vera í ørmum ella 
bein um.

Umframt sjúkueyðkenni, 
sum hava beinleiðis við rørslu og 
motorikk at gera, uppliva tey flestu 
við parkinson eisini svøvn órógv, 
fatanarlig sjúkueyð kenni, tung-
lyndi og maga- og tarm trupul leikar.

Ein stór landsumfevnandi kann-
ing í Danmark vísti í 2014, at júst 
tey fatanarligu og krógvaðu sjúku-
eyðkennini kunnu vera plágandi 
fyri bæði hin rakta og avvarðandi.

Ein kronisk líðing
Parkinsonsjúka er ein kronisk 
líðing, sum vindur upp á seg. Fleiri 
og fleiri heilakyknur, sum innihalda 
dopamin, farast, og tørvur verður á 
dopamini. 

Vit kunnu siga, at dopamin er 
ein evnafrøðiligur “boðberi”, sum 
flytir boð frá einari nervakyknu til 
aðra.

Dopamin er tískil neyðugt fyri 
at fáa kroppin at flyta seg, sum 
ynski ligt er.

Sum er, kann parkinson ikki 
lekjast, men við optimalari viðgerð 
kunnu sjúkueyðkennini í flestu 
førum haldast niðri, eins og lívið 
ikki neyðturviliga verður stytri hjá 
teimum sjúku.

Eins og parkinsonsjúka er ymisk 
frá einum persóni til annan, er 

eisini individuelt, hvørja ávirkan 
sjúkan hevur á hin einstaka.

Á heimasíðunum hjá parkin-
son feløgunum í Føroyum og Dan-
mark – www.parkinson.fo og www.
parkinson.dk - er kunning um 
parkinsonsjúku, vegleiðingar og 
stuðul at heinta, so hin rakti kann 
liva best møguliga við sjúkuni.

Hvat er parkinson?
Fyrstur at gera vart við hesa sjúku 
var enski læknin, James Parkin son 
í 1817, og tí eitur sjúkan parkin-
sonsjúkan. 

Sjúkan, sum rakar bæði kynini, 
hevur sín uppruna í heilanum 
og vísir seg í fyrsta lag sum risti-
lamningur.

Stívleiki og trekleiki í rørslunum 

í beinunum elvir ofta til, at gongu-
lagið verður støplandi. Hjá summ-
um verða inn ímillum rørslur 
læstar sum herðindi, og tá kemst 
ikki úr stað.

Onnur fyribrigdi, sum kunnu 
standast av sjúkuni, er eitt nú 
nógvur sveitti, nógv spýtt, harður 
magi, trupulleikar at lata vatnið og 
minni evni til kynsliga samveru. 

Tað sinnisliga verður ofta 
burturgloymt ella bert roknað sum 
eftirvirkni av sjúkuni. Sinnistyngd 
tykist mest sum at hoyra við til 
sjúkuna. 

Vitið og minnið verða ikki rakt, 
men av tí, at flest sjúk eru eldri fólk, 
kann ávirkan á minnið eisini vísa 
seg og gera tað tyngri at dragast 
við sjúkuna.

Staðfesting og lekidómur
Parkinsonsjúka verður ávíst 
við vanligari læknakanning, og 
serliga er stívleikin í limunum eitt 
høvuðstekin. Eingin blóðroynd ella 
onnur kanning kann ávísa sjúkuna.

Eingin grøðandi viðgerð er, men 
tey seinnu árini eru komin fram 
fleiri sløg av heilivági. 

Høvuðsvirkanin hjá øllum 
hesum heilivági er beinleiðis ella 
óbeinleiðis at veksa um dopaminið 
í heilanum.

Tað er týdningarmikið at venja 
vøddar og rørslur, og eisini kann 
góð nytta vera í hjálpitólum og 
fysioterapi.
Keldur: www.parkinson.dk/ www.

parkinson.fo

Parkinsonsjúka gevur 
stívleika og trekleika
Sjúkan er ein kronisk líðing. Fleiri og fleiri heilakyknur, sum innihalda dopamin, farast, og tørvur verður 
á dopamin. Dopamin er ein evnafrøðiligur “boðberi”, sum flytir boð frá einari nervakyknu til aðra

Parkinsonsjúka verður ávíst 
við vanligari læknakanning, 

og serliga er stívleikin í 
limunum eitt høvuðstekin. 

Eingin blóðroynd ella onnur 
kanning kann ávísa sjúkuna

Mynd: Tilvildarlig

GÓÐ FØÐSLUEVNI GEVA 
TÆR EIN KLÁRARI HEILA
Gransking bendir á, at stórar nøgdir av fruktum, grønmeti, fiski, fullkorni og 
olivenolju gagna heilanum og eru mennandi fyri fatanarligu evnini, samstundis 
sum hesin kostur minkar um vandan hjá teimum eldru at menna tunglyndi

Vilmund Jacobsen

Ein røð av føðsluevnum eru 
við til at halda uppi kogni­
tivu ella fatanarligu evnun­
um hjá teimum gomlu. 

Tá matarlysturin hjá eldri 
fólki ofta er lítil, hava tey av 
somu orsøk eisini brúk fyri 
dygdargóðum og føðslurík­
um kosti.

Ein góður lívsstílur við 
rørslu og heilsugóðum kosti 
kann byrgja upp fyri forfalli 
í heilanum í fleiri ár. 

Gransking bendir á, at 
ein røð av føðsluevnum sum 
eitt nú omega-3 feittsýrur, 
plantuevni og B-vitaminir 
hava sín leiklut, tá ræður 
um at uppihalda fatanarligu 
evnunum, samstundis sum 
møguleikin fyri tunglyndi 
eftir øllum at døma eisini 
minkar.

Ov fá tilboð
Tá fatanarligu evnini hjá 
teimum eldru minka, verður 
hetta vanliga mált í stigum, 
og oftast gongur hetta út 
yvir evnini hjá teimum eldru 
at minnast, konsentrera seg, 
skilja og læra.

At gerast gamal, er ikki ein 
sjúka, og tað eru nógv eldri, 
sum klára seg serstakliga 
væl. 

Men, talið av eldri fólki, 
sum hava viknandi fatan­

arlig evni, er tó nógv økt 
seinnu árini. 

Viknandi evnini saman 
við tunglyndi teljast nevni­
liga millum álvarsamastu 
trupulleikar, sum eru knýttir 
at aldurdómi í dag.

Tað krevst stór almenn 

fíggjarorka til at veita neyð­
ugu tilboðini, og í Danmark 
hava út við tveir triðingar 
av kommununum eingi ser­
tilboð, sum skulu byrgja upp 
fyri viknandi fatanarligu 
evnunum millum tey eldru 
og gomlu.

Denturin hjá kommun­
unum verður serliga lagdur 
á likamliga rørslu – og minni 
á fatanarligu evnini.

Roknað verður við, at um­
leið helmingurin av teimum 
eldru og gomlu, sum hava 
viknandi fatanarevni, vilja 
menna demens næstu fimm 
árini.

Tá heilin eldist
Tá fólk eldast, ávirkast heila­
kyknurnar, og tá heilin hev­
ur eitt høgt stoffskifti við­
førir tað, at strongd og bruni 
ikki eru óvanlig í aldrandi 
heilanum. 

Við aldrinum minkar 
heilavevnaðurin – ikki í sjálv­
um heilabørkinum, men í tí 
hvíta substansinum, sum tað 
verður rópt. 

Minkingin av hvíta sub­
stansinum er knýtt at vikn­
andi fatanarevnum og líð­
andi menning av tunglyndi.

Feittsýrusamansetingin 
í heilahinnuni verður bein­
leiðis ávirkað av kostinum, 

og tí er uppmerksemi vent 
móti tí leikluti, sum feitt­
sýrur í kostinum hava fyri 
heilan.

Í hesum sambandi er 
ávíst, at omega-3-feittsýr­
urnar EPA og DHA, sum vit 
serliga fáa í fiski og fiskaolju, 
gagna okkara fatanarligu 
heilsu og halda aftur menn­
ingini av demens. Hesar 
feittsýrur byrgja upp fyri, 
at sonevndu blóðpláturnar 

klumpast saman, og tær 
virka eisini verjandi móti 
bruna.

Gransking bendir á, at 
stórar nøgdir av fruktum, 
grønmeti, fiski, fullkorni og 
olivenolju gagna heilanum 
og eru mennandi fyri fatan­
arligu funktiónirnar, sam­
stundis sum hesin kostur 
minkar um vandan hjá teim­
um eldru at menna tung­
lyndi.

Neyvari kunning
Dentur verður lagdur á, at 
B-vitaminir hava ein týðandi 
leiklut í varðveitingini av 
heilanum, og gransking 
bendir eisini á eitt møguligt 
samband millum lágt tal av 
B-vitaminum og minkandi 
heilavevnað.

Meira kann lesast um 
sambandið millum góð 
føðsluevni og heilan á www.
helse.dk

Kelda: www.helse.dk

At gerast 
gamal, er ikki 

ein sjúka, og tað 
eru nógv eldri 

fólk, sum klára 
seg serstakliga 

væl. Talið av 
eldri fólki, sum 
hava viknandi 

fatanarlig evni, 
er tó nógv økt 

seinnu árini


